
Impormasyon para sa mga Magulang at Pamilya tungkol 
sa Covid at Iba pang Bakuna para sa mga Bata 

Bakit mahalagang mabakunahan ang aking anak?

Mayroon bang mga masamang epekto (side effects) mula sa mga 
bakuna?

Paano ko mapapabakunahan ang aking anak?

Paano ko mapapababa ang stress sa pagkuha ng mga iniksyon?

Pinoprotektahan ng mga bakuna ang iyong anak laban sa malubhang karamdaman mula sa 
mga sakit tulad ng tigdas, COVID, at polio.

Tinuturuan ng mga bakuna ang katawan kung paano protektahan ang sarili mula sa mga 
impeksyon nang walang panganib na magkasakit nang malubha.

Pinoprotektahan ng mga bakuna ang lahat sa komunidad. Kapag nabakunahan tayong lahat, 
pinipigilan natin ang pagkalat ng sakit. Iyan ay lalong mahalaga para sa mga sanggol na masyado pang 
bata para makakuha ng ilang partikular na mga bakuna at mga taong hindi ganap na malabanan ng 
katawan ang impeksyon, tulad ng mga matatanda at taong may HIV.

Ang bawat medikal na paggamot ay may mga epekto, kabilang ang mga bakuna. Ang mga banayad
na epekto ay nagpapaalam sa iyo na ang iyong katawan ay bumubuo ng proteksyon. Kasama sa
mga karaniwang epekto ang pananakit, banayad na lagnat, at pakiramdan ng pagkapagod.

Ang mga malubhang epekto ay napakabihira. Gaano kabihira? Para sa bawat milyong dosis ng 
bakuna, 1-2 tao lamang ang magkakaroon ng malubhang reaksyong alerhiya. Iyan ay halos 0.0002% 
ng lahat ng mga bakuna na ibiniga.

Libreng pagbabakuna ng COVID-19: Ang mga bata ay maaaring mabakunahan nang libre laban sa 
COVID-19 sa maraming parmasya, kanilang doktor o klinika, at mula sa mga lokasyong nakalista sa 
kingcounty.gov/vaccine (gamitin ang drop-down menu para sa iba’t ibang wika).

Libreng Programa ng Bakuna sa Kabataan: Ang mga batang hanggang edad 18 ay maaaring 
makakuha ng bakuna nang walang bayad mula sa maraming tagapagbigay ng pangangalagang 
pangkalusugan sa Estado ng Washington. Maaaring may bayad sa pangangasiwa, ngunit maaari 
mong hilingin na iwaksi ito. Maghanap ng tagapaglaan o humingi ng tulong sa insurance sa 
pamamagitan ng pagtawag sa CHAP: 1-800-756-5437 (Ingles/Español lamang).

Ang mga bata ay maaaring ligtas na makakuha ng maraming bakuna sa parehong araw. Makakatipid 
ito sa iyo ng oras at pera!

• I-impake ang paboritong laruan, libro, o kumot ng iyong anak para maaliw. 
Maging tapat sa iyong anak. Ipaliwanag na ang mga iniksyon ay maaaring 
makirot o masakit, ngunit hindi ito sasakit nang matagal.

• Humingi ng pampaginhawa-sa- sakit o isang pampalamig na spray sa 
tagapagbigay ng pangangalagang pangkalusugan ng iyong anak..

• Ibaling ang atensyon ng iyong anak habang kumukuha sila ng iniksyon sa 
pamamagitan ng isang kanta, kuwento, o yakap.

• Huminga nang malalim kasabay ang iyong anak upang makatulong na 
“mapawi” ang sakit.

Karagdagang impormasyon: Bisitahin ang 
kingcounty.gov/findaclinic para sa karagdagang impormasyon 
(Ingles/ Español lamang).


